
Nalunngiliuk?
Oqaatsup meqqui imermit 
pitarneqarsinnaapput, tassa oqaatsoq 
sukkasuumik akornuteqanngitsumik 
aalisagarniarluni allorsinnaalluni. Aammali 
allorluni aalisagarniareeraangami 
arlaannut milluni suluni siaarlugit 
panersertariaqartarpai.

Paasissutissat
Uumaffii: Sineriak imarlu
Sului siaarlutik: 120-160 cm
Takissusia: 80-100 cm
Oqimaassusia: 2-3 kg
Sivisunerpaamik uumasarpoq: Ukiut 23
Manniisa amerlassusaat: 2-6
Manniliortarpoq: Ukiumut ataasiarluni
Ivasarpoq: Ullut 28-31
Piarai piaraasarput: Ullut 50

Oqaatsoq Kalaallit Nunaata kitaani Maniitsumiit 
Upernavik tikillugu piaqqiortuuvoq. 
Innani portusuuni, innaaqqissuni 
salliarnartani qeqertaniluunniit pukkitsuni 
amerlasoorsuakkuutaarlutik piaqqiortarput. Kitaata 
avataani sikuneq ajortuni ukiisarput.

Ilisarnaatai
Qernertunik meqqoqarpoq, takisuumik siggoqarluni 
nuui peqingaalaannguartunik, papii takisuut 
qeratasuujupput. Piaqqinermi nalaani 
ulussamigut qaqortunik milaqartarpoq 
siffissamigullu qaqortortaqarluni. 
Siggummi ataasigut sungaartortaqarpoq.

Nerisai
Oqaatsup nerisarineruai aalisakkat.

Oqaatsoq
Qallunaatut atia: Skarv
Latiinerisut atia: Phalacrocorax carbo
Tuluttut atia: Great Cormorant
Sorlernut ilaava: Timmissat
Timmiaqatai: Årefodede
Ilaqutai: Oqaatsukkut

